
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
নাট্য-কবিতা






ধর্ম্মেরে করিতে রক্ষা, দোষীরে দণ্ডিতে

সেই হস্তে একদিন হইবে খণ্ডিতে

তােমারি সৌভাগ্যসূত্র হে বৎসে আমার!




অমাবাই




পিতা!





বিনায়ক




  আয় বৎসে! বৃথা আচার বিচার।

পুত্রে ল’য়ে মাের সাথে আয় মাের মেয়ে

আমার আপন ধন। সমাজের চেয়ে

হৃদয়ের নিত্যধর্ম্ম সত্য চিরদিন।

পিতৃস্নেহ নির্ব্বিচার বিকারবিহীন

দেবতার বৃষ্টিসম,—আমার কন্যারে

সেই শুভ স্নেহ হ'তে কে বঞ্চিতে পারে

কোন্ শাস্ত্র, কোন্ লোক, কোন্ সমাজের

মিথ্যা বিধি, তুচ্ছ ভয়?





রমাবাই




    কোথা যাস্! ফের।

রে পাপিষ্ঠে, ওই দেখ তাের লাগি প্রাণ

যে দিয়েছে রণভূমে,—তা’র প্রাণদান

	        এই পাতাটি অন্য কোনো ভাষায় উপলব্ধ নয়।

